
Bischof Gebhard von Wiirzburg weiht das neu gegrindete Miinster Hall
unter der Bestimmung, dass es der Pfarrei Steinbach untergeben sei, und
bestdtigt dessen Besitzungen. Am Schluss wird damit die Verleithung eines

Jahrmarktes und sicheren Geleites dazu, sowie die Angabe der im St.
Michaels-Altar des Miinsters niedergelegten Reliquien verbunden.

Ohne Ortsangabe, 1156. Februar 10.

In nomine sancte et individue trinitatis. Ego Gebehardus, dei gratia sancte
Wirciburgensis ecclesi¢ episcopus, notum facio omnibus tam futuris quam
presentibus, quod monasterium Halle, permittente beate memorie Adilberto,
venerabili Kambergensis cenobii abbate, omnium fratrum suorum conventu
annitente, in eorum fundo ab incolis illius loci edificatum est. Successore ve-
ro eius, domno Gernoto abbate, pari consensu fratrum suorum, petente, et
dotem tam in mancipiis quam prediis per liberales manus advocati sui, scili-
cet ducis Friderici, ad idem monasterium tradente, per nos in honore domini
nostri Thesu Christi sancteque genitricis eius virginis Marie et victoriosissime
sancte crucis sanctique Michahelis archangeli et omnium celestium virtutum
et sanctorum apostolorum, martyrum confessorum, virginum, quorum no-
mina subtus descripta inveniuntur, consecratum est. Primitus autem tam
edificatio quam consecratio prefati monasterii ea institutione et conditione
celebrata est, ut in parrochiani, quicunque est vel fuerit in ecclesia Steinwac,
utpote filia in matris cura et potestate absque ulla contradictione perma-
neat. Tuxta hec quoque instituta, pacem perpetuam eidem monasterio et
atrio per circuitum eius designato, et tam prediis quam mancipiis in dotem
ad presens collatis et in futuro a fidelibus conferendis, auctoritate beati Pe-
tri apostoli successorumque eius apostolicorum virorum, nostra quoque no-
strorumque successorum sancte Wirciburgensis®* episcoporum, prout iusticia
exigit, confirmamus. Et si quis, quod absit, temerario ausu hec impugnare,
violare, vel aliquatenus immutare presumpserit, hunc perpetuo anathematis
vinculo innodamus. Acta sunt autem hec anno incarnationis dominice mille-
simo centesimo quinquagesimo sexto, primo vero imperii imperatoris Fridrici
semper augusti, quarto autem regni eius, indictione quarta, quarta idus Fe-
bruarii. Testes autem, qui presentes his interfuerunt, hii sunt: Bobbo, abbas
de sancto Burchardo. Heinricus, abbas de Murrehart. Gernotus, abbas, et
Burchardus, prior de Kamberg. Reginhardus, sancti Kyliani archidiaconus.

2Im Original fehlt wie hier das Wort ecclesie hinter Wirciburgensis.

Heinricus, Adilbertus, capellani. Heinricus, Rutpertus, Heroldus, parrochiani.
Libere autem conditionis: dux Fridericus. Fridericus de Bilrieth. Heinricus de
Trimberg. Hartmannus de Schillingisfirst. Beringervs de Binizuelt. Arnoldus
de Dierbach, et alii quamplures. Preterea notum sit omnibus scire volentibus,
quod annuente imperatore Fridrico ibidem, tam episcopatus quam ducatus
nostri potestate, sollemne forum ante et post festum sancti Michahelis con-
tinuis septem diebus celebrandum indiximus, et eo euntibus et inde rever-
tentibus ante et post idem festum per XIIII dies pacem auctoritate nostri
ordinis et officii, sub anathemate confirmavimus. Hec autem, ut per succe-
dentia tempora a fidelibus verius credantur et diligentiori cura observentur,
cartula describi et impressione nostri sigilli dignum duximus confirmari.

Hee sunt reliquie in altari sancti Michahelis archangeli recondite: de ligno do-
mini. de veste sancte Marie. Iohannis baptiste. Petri, Bartholomei, apostolo-
rum. Luce evangeliste. Stephani prothomartyris. Dyonisii, Bonifacii, [anuarii,
Kyliani, Iohannis et Pauli, Cristofori, Sigismundi, Floriani, Vithi, Swigberthi,
Gangolfi, martyrum. Nicolai, Arnolfi, Gotehardi, Egidii, Galli, confessorum.
Cecilie, Margarethe, Ursule, Scolastice, Walpurgis, XI millium, et aliorum,
quorum nomina non sunt descripta.

Der Textabdruck folgt dem Original.

Das verlorene Siegel war an einem noch jetzt an der Urkunde befestigten Perga-
mentband angehingt.

